
Ghaliex hafna drabi ahna l-Insara ma nhossuniex sereni u tonqosna l-paci interjuri? Ghaliex,
kif jghid il-Papa Frangisku, ahna dejjem gisna nies tar-Randan minghajr Ghid u nxaqilbu lejn
id-dwejjaq? Il-hassieb Nietzsche, li ma kienx jemmen f’Alla, jghid li jitfixkel meta jara
Nsara, anzi sacerdoti, jarmu d-dwejjaq meta dawn jipprietkaw li Kristu rebah fuq il-mewt;
huwa jistagsi ghaliex ahna l-Insara dejjem geddumna mal-art meta nghidu li Kristu gam mill-
mewt! U l-kittieb Georges Bernanos jikteb li “l-oppost tal-poplu Nisrani hua poplu mnikket”.
X’inhi 1-kawza li xi drabi min hu religjuz huwa depressiv?

Nahseb li wahda mill-kawzi ta’ dan kollu huwa I-fatt li hafna rriducew it-twemmin Nisrani
ghal sensiela ta’ ligijiet. B’xorti hazina, ghal hafna Nsara 1-Vangelu ta’ Gesii Kritu huwa
kodici ta’ ligijiet, u ghalhekk hajja Nisranija tfisser hajja moralment tajba. Din hija vizjoni
riduttiva u zbaljata li taf twaqqgaghna fil-moralizmu, fis-sens li I-bniedem jibda josserva I-ligi
ta’ Alla b’mod letterali, formali u legalista. Il-moralizmu ghandu qoxra tal-fidi, imma aktar
jogrob lejn l-ideologija milli lejn il-fidi. Fil-fatt, il-qofol tat-twemmin Nisrani mhux il-harsien
estern tan-normi dagskemm l-impenn tal-bniedem biex inizzel gheruqu fil-misteru ta’ Alla, li
tant ihobb lid-dinja li tana lil Ibnu I-wahdieni biex min jemmen fih ikollu I-hajja ta’ dejjem.
[I-moralizmu jtaqqlilna 1-hajja. Hafna drabi, impostazzjoni ta’ din ix-xorta tirrendina rigidi.
Huwa ghalhekk li allura 1-Vangelu jsir tqil, ghax flok ma jservina bhala strument biex jghinna
nkunu hielsa, hafna juzawh bhala “mqass” biex iga¢¢tu 1-pinen tal-gwienah halli 1-bniedem
ma jkunx jista’ jtir.

F’dan il-kuntest nifhem ghaliex il-poplu ta’ Alla (il-Knisja) f’pajjizna gisu magna fgata li ma
tistax tistartja — tipprova tgabbadha imma dlonk tintefa! Kif jikteb Missierna San Pawl, “il-
ligi togtol, 1-ispirtu jaghti 1-hajja” (2 Kor 3:6). Anki fil-kamp ¢ivili, dawk li japplikaw il-ligi,
jippruvaw jimxu skont l-ispirtu taghha, ghax inkella “the law can be an ass”, u jigri li
summum ius issir summa iniuria.

Ghalhekk, jekk dan jghodd ghall-applikazzjoni tal-ligi ¢ivili, kemm aktar jghodd fir-rigward
tal-ligi ta’ Alla! Bir-ragun ghalhekk Gesu jghidilna li “jekk il-hajja tajba taghkom ma tkunx
hafna ahjar minn dik tal-kittieba u 1-Farizej, ma tidhlux fis-Saltna tas-Smewwiet” (Mt 5:20).
I1-kittieba u 1-Farizej kienu dawk li rriducew il-Kelma ta’ Alla ghal ligijiet u komplew izidu
maghhom, u hekk ghabbew lill-bniedem b’hafna pizijiet bla bzonn. Il-bi¢¢a hi li mhux biss il-
kittieba u I-Farizej ghamlu dan, imma Ilum ukoll ghandna min ghandu din il-vizjoni dejqa tal-
Vangelu.

It-twegiba quddiem dan kollu hija li ahna rridu niskopru lil Gesu Kristu gabel ma nkunu nafu
l-ligijiet tieghu. Qabel il-morali hemm il-persuna ta’ Gesti. Gestt mhux moralista. Hasra li
hafna drabi jigri li ahna nippruvaw napplikaw il-ligi morali minghajr ma nkunu nafu lil Gest,
il-Feddej taghna. Gesu jiehu post id-damma tal-ligijiet. Huwa 1-milja tal-ligi. Ghal Gesu, fic-
¢entru hemm il-bniedem bil-ferh u I-biki tieghu, u mhux il-ligi.

Ghalhekk, 1-impenn primarju tan-Nisrani biex jikseb il-ferh u jkollu I-paci tal-qalb huwa li
jfittex halli jaghmel esperjenza personali ta’ Gesl. Ghax Pawlu ta’ Tarsu ltaga’ ma’ Gest,



huwa seta’ jghid: “(Sirt) bla ligi ma’ dawk li huma minghajrha — mhux ghax jien bla ligi ta’
Alla, ghax Kristu hu 1-ligi tieghi — biex nirbah lil dawk li huma barra 1-Ligi” (2 Kor 9:21).

Min jippreferi “teologija morali matematika” ifisser li Kristjanament ghadu adolexxent u
immatur. Huwa min ma jafx jieqaf fuq riglejh wahdu li jrid ir-regoli biex izomm maghhom.
Min ghandu din l-attitudni, x’aktarx ikun minimalista u jkun kuntent jekk jaghmel dmiru u
jieqaf hemm; mentri min huwa misjuq mill-imhabba, u ghalih it-teologija morali hija t-
twegiba kollha mhabba lil Alla li jhobbna, dan dejjem ifittex kif ihobb aktar!

L-osservanza litterali tal-ligi divina toqtol l-individwalita tan-Nisrani, ghax ghall-kuntrarju
tohloq Insara f’serje: persuna tixbah lill-ohra. Alla ma jridx li nkunu kopja ta’ xulxin. Ahna
nehtiegu 1-Verita u l-indikazzjonijiet li jaghtuna direzzjoni, imma kull wiehed u wahda minna
jrid isib dik li 1-Papa Frangisku jsejjah “it-triq tieghu... Mela m’ghandniex ghax naqtghu
galbna meta nahsbu fuq mudelli ta’ qdusija li jidhru li ma jistghux jintlahqu. Hemm xhieda li
jiswew biex jistimulawna u jimmotivawna, imma mhux biex infittxu nikkuppjawhom, ghax
dan jista’ anki jbeghedna mit-triq wahdanija u specifika li 1-Mulej zamm ghalina. Dak li
jghodd hu li kull min jemmen, jaghmel dixxerniment tat-triq tieghu u johrog l-ahjar minnu
nnifsu, mill-karatteristici personali li Alla gieghed fih, u mhux jinhela jfittex li jsir jixbah xi
haga li ma gietx mahsuba ghalih” (Ifirhu u thennew, 15). Billi quddiem Alla kulhadd ghandu
trigtu, ma nistghu niggudikaw lil hadd, ghax kulhadd iwiegeb “skont 1-ghamla u d-dags ta’
ruhu” (ibid.).

Illum qeghdin naghtu l-ahhar tislima lil Guza Grech. Il-mod kif kienet titkellem u tagixxi
kien juri li Guza kienet mara tassew hielsa u bl-ebda mod ma kienet imxekkla mir-
regolamenti. Ghalkemm ghaddiet mill-iebes tal-hajja, dejjem kienet tkun bi tbissima. Is-
sigriet ta’ din l-attitudni f’Guza kien il-fatt li kienet mara li nnamrat ma’ Gest.. Kienet tmur
tqatta’ strappati quddiem Gest Ewkaristija fil-Knisja ta’ Savina. Ftit jiem ilu, binha Anton
qgalli i ommu fissritlu li Gest fl-EwKaristija kien 1-ghaxqa taghha u kellha xewqa kbira li
tarah fil-glorja tieghu fis-Sema! Kemm nixtieq li ahna jkollna 1-hegga li kellha Guza ghal
Gesu! Guza ma kinitx minimalista — kellha qgalb kbira, kif tixhed id-dedikazzjoni taghha
ghall-familja. Ftit xhur ilu ghamilna I-funeral ta’ zewgha u qalbha kienet ghadha thabbat
ghalih. Anki fl-impenn pastorali hija kienet generuza. Isimha hu sinonimu mal-Azzjoni
Kattolika. L-imhabba taghha ghal Gest kienet issugha biex tghin lill-ohrajn isiru jafuh.

Nitolbu lil Alla bl-intercessjoni ta’ hutna li hallewna biex jghinna ningalghu minn c¢ertu radd
li ninsabu mwahhlin fih. Parank wiehed hemm li jista’ jaqlaghna: Gesu Kristu. Din hija t-triq
tal-qdusija: li nsiru nafu lil Gesu!



